
                                                                   ՆԵՐԱԾՈՒԹՅՈՒՆ 

 

   Ընթերցողական կարողությունների զարգացումը և ընթերցանության նկատմամբ 

հետաքրքրություն ձևավորելը շատ կարևոր և լուրջ աշխատանք է պահանջում: 

   Նրանք, ովքեր աշխատում են կրտսեր դպրոցականների հետ, գիտեն, թե ինչքան դժվար է 

զարգացնել երեխաների ընթերցանության տեխնիկան, առավել ևս` դաստիարակել ընթերցող 

անձ: Իսկական ընթերցանությունը, ըստ Մ. Ցվետաևայի, <<համագործակցությունն է 

արվեստում>>: 

    Ինչպե՞ս անել, որ երեխաները սիրեն ընթերցանության դասերը, որ ընթերցանության 

նկատմամբ հետաքրքրությունը չհանգչի: Եվ ի՞նչ անել, եթե կրտսեր դպրոցականները չեն 

ուզում կարդալ: Այս հարցերն այսօր մտահոգում են շատերին: Եվ սա բնական է, քանզի 

անհրաժեշտ է զարգացնել երեխայի միտքը, հուզական զգայունությունը, գեղագիտական 

պահանջմունքները և ընդունակությունները: Կարևորը` կարդալու կարողության ձևավորման 

գործընթացն այնպես կազմակերպելն է, որ նպաստի անհատի զարգացմանը, իսկ զարգացող 

անհատը ընթերցանության պահանջ ունենա: 

   Կարդալու կարողությունը անհրաժեշտ պայման է, որ կարդացողը գիտակցի տեքստի 

<<հետևում>> հեղինակի ներկայացրած աշխարհընկալումը, զգացմունքները, կյանքի 

նկատմամբ իր վերաբերմունքը: Կարևոր է օգնել ընթերցողին` կանգ չառնել փաստերի 

մտապահման վրա, այլ փնտրել նրանց տրամաբանությունը, պայմանավորվածությունը, 

պատճառականությունը: Այսպիսով, կձևավորվեն ընթերցելու կարողությունն ու գրագետ 

ընթերցողը: 

   Թեմայի արդիականությունը: Այսօր դպրոցում կարևոր է ընթերցանության նկատմամբ սեր և 

հետաքրքրություն ձևավորելը, քանի որ ընթերցանությունը հիմք է հանդիսանում բոլոր 

գիտություններից գիտելիքներ ձեռք բերելու համար: Եթե երեխան չսիրի ընթերցել, ապա 

ինչպես նա կարող է գիտելիքներ ձեռք բերել: 

   Հետազոտման նպատակները:  Հետազոտման նպատակն է ձևավորել սեր և հետաքրքրություն 

դեպի ընթերցանությունը, զարգացնել ընթերցածը ճիշտ հասկանալու, վերարտադրելու և 

վերլուծելու կարողություն: 

   Հետազոտման խնդիրները:  

1. Ներկայացնել ընթերցանության կարևորությունը կրտսեր դպրոցականների համար: 

2. Ընթերցանության նկատմամբ հետաքրքրություն ձևավորելը հեքիաթի միջոցով: 

3. Ներկայացնել ընթերցողական կարողությունների զարգացման տեխնոլոգիան հեքիաթի 

միջոցով: 

   Հետազոտման առարկան: Հետազոտման առարկան է ընթերցողական կարողությունների 

զարգացումը տարրական դասարաններում: 

   Հետազոտման մոթոդոլոգիական հիմքը: Հետազոտման մեթոդոլոգիական հիմքն են 

հանդիսացել մանկավարժների, լեզվաբանների` ընթերցանությանը նվիրված աշխատանքները, 

հետազոտությունները, գրքերը, ձեռնարկները, հոդվսծները: 

   Աշխատանքի տեսական նշանակությունը: Աշխատանքի տեսական նշանակությունը 

ընթերցանության կարևորությունն է իր բաղադրամասերով, տեխնոլոգիաներով և այն ճիշտ 

ընտրելու և կազմակերպելու առաջարկումով և հիմնավորումով: 

   Աշխատանքի գործնական նշանակությունը: Աշխատանքի գործնական նշանակությունը 

կտեսնենք իմ առաջարկած մեթոդական հնարների, միջոցների`տարրական դասարաններում 

ընթերցանության կիրառման մեջ: 

   Աշխատանքի կառուցվածքը և ծավալը: Աշխատանքը կազմված է ներածությունից, հինգ 

ենթավերնագրերից, եզրակացությունից, օգտագործված գրականությունից: Ծավալը` 20 էջ: 

ԸՆԹԵՐՑՈՂԱԿԱՆ ԿԱՐՈՂՈՒԹՅՈՒՆՆԵՐԻ ԶԱՐԳԱՑՈՒՄԸ ՏԱՐՐԱԿԱՆ ԴԱՍԱՐԱՆՆԵՐՈՒՄ 

ՀԵՔԻԱԹԻ ՄԻՋՈՑՈՎ  

Ընթերցողական հետաքրքրությունների ձևավորումը 

Ընթերցանությունը մտքի համար նույն է,  

ինչ ֆիզիկական վարժությունը՝ մարմանի: 

Կարլեյլ 

   Հանրահայտ է, որ ընթերցանությունը ուսուցման հիմքն է: Կարդալու կարողության 

մակարդակով են պայմանավորված աշակերտի հիմնական հաջողություններն ու սովորելու 

ցանկությունը: 

   Ուսումնասիրությունները վկայում են, որ ընթերցանությունը <<միայնակ>> հանդես չի գալիս: 

Ընթերցասեր մանուկը , որպես կանոն, ունենում է մտակամային որոշակի որակների համալիր, 

որի յուրաքանչյուր բաղադրամաս կարևոր է և երեխաներին մղում է կարդալու: Օրինակ, 

ընթերցասեր երեխան, որպես կանոն, լինում է հետաքրքրասեր (ուզում է շատ բան իմանալ), 

ունենում է ինքնատիպ դիրքորոշում իր շուրջը կատարվող երևույթների նկատմամբ, սիրում է 

խոսել, արտահայտվել, պատմել, հակադրվել և այլն: Ընթերցասեր երեխաները <<նստակյաց>> 

են լինում, չեն սիրում բակ դուրս գալ, շարժուն խաղերով զբաղվել (սա խառնվածքի հարց է): 

Այս ամենը նշանակում է, որ առաջին հերթին անհրաժեշտ է ուշադրություն դարձնել երեխայի` 

վերը նշված (և չնշված) առանձնահատկությունների վրա: 

   Արդյո՞ք հնարավոր է այս խնդիրը լուծել վաղ դպրոցական տարիքում: Ե՛վ հնարավոր է, և՛ 

անհրաժեշտ:                       

   Ուսուցիչը պետք է հիշի, որ ընթերցանությունը, որը պատճառաբանված է 

հետաքրքրքսիրությամբ և նպատակադրված հետաքրքրությամբ, մանկավարժորեն հատուկ 

նշանակություն ունի, քանի որ այն դառնում է երեխաների համար հաճելի և ցանկալի 

զբաղմունք: Առաջին հերթին անհրաժեշտ է հատուկ ուշադրություն դարձնել ընթերցողական 

հետաքրքրության ձևավորմանը և գեղարվեստական տեքստի լիարժեք ընկալման 

կարողության զարգացման վրա: 

   Ընթերցողական հետաքրքրության ձևավորման նպատակներն են` դեպի գիրքը 

հետաքրության և ընթերցելու ձգտման ուղիների որոնումը, սովորողների ընթերցողական 

կարողությունների զարգացումը  և հաճույքով կարդալու սովորություն դաստիարակելը, 

ստեղծագործական մրցույթների և բեմականացված պարապմունքների կազմակերպման 

համակարգի ստեղծումը և այլն: 

    Ընթերցողական հետաքրքրության ձևավորման աշխատանքն իրականացվում է մայրենիի 

դասերի , արտադասարանական ընթերցանության ժամերի, գրադարանի հետ 

համագործակցելով, ընտանեկան ընթերցանության ակումբների, գրական տոնահանդեսների 

կազմակերպման միջոցով: Ակտիվ ընթերցողի դաստիարակության գործում մեծ դեր ունի 

դպրոցական գրադարանը: 

   Արտադասարանական ընթերցանության դասերը լայն հնարավորություններ են տալիս 

երեխաների ստեղծագործական, ճանաչողական որակների զարգացման համար: Դրանք 

գրքերի քննարկումներն են, կոնֆերանսներն են, մրցույթները և այլն: Դրանք հետաքրքիր են 

անցնում և պարունակում են մեծ լիցք, եթե կազմակերպվում են ոչ թե աշակերտների համար, 

այլ նրանց   ակտիվ մասնակցությամբ: 

   Աշակերտների ընթերցողական հետաքրքրության զարգացման հաջողությունը 

պայմանավորված է նաև այդ խնդրի լուծման գործընթացում ծնողների մասնակցությամբ: 

Երեխաները կարիք ունեն <<ընթերցող>> միջավայրի, գրական շրջապատի: Միայն այս 

դեպքում է առաջանում է կարդալու ցանկությունը, որը հետագայում դառնում է խորը հոգևոր 

պահանջմունք: <<Կարդացող>> միջավայրը պետք ստեղծվի նախ և առաջ ընտանիքում, և 

ուսուցիչը կարող է իր ներդրումն ունենալ այդ միջավայրը ստեղծելու գործում: 

   Կարելի է շաբաթը մեկ անգամ կազմակերպել այնպիսի մի դաս, որի ընթացքում 

աշակերտներից մեկը լինի ուսուցչի դերում, և դասի թեման լինի գեղարվեստական 

գրականությունից կարդացած որևէ ստեղծագործություն: Կարևոր է , որ ծնողները դառնան այդ 

դասի կազմակերպման մասնակիցը, դառնան իրենց երեխայի և նրա դասընկերների 

գործընկերը: Սրանով ընթերցողական մթնոլորտը կտեղափոխվի նաև ընտանեկան միջավայր: 

Ծնողի հետ միասին երեխան ընտրում է գրականությունը, միասին կարդում և վերլուծում են, 

մտածում, թե ինչպես այն դասարանին ներկայացնեն: Ուսումնական տարվա վերջում 

ամփոփվում են արդյունքները, և <<լավագույն դաս>> ներկայացրած աշակերտը ճանաչվում է 

հաղթող: Այս աշխատանքը նպաստում է գրքի նկատմամբ հետաքրքրության սերմանմանը, 

ստեղծագործական ունակությունների զարգացմանը, խոսքի նկատմամբ հարգանքի 

ձևավորմանը, ծնողների և երեխաների միաբանմանը: 

   Մեթոդիստ Լ.Ն. Ռոժինան1 գրում է, որ գեղարվեստական ստեղծագործության լիարժեք 

ընկալումը չի սահմանափակվում միայն կարդացածը հասկանալով: 

    Ներկայացնենք <<մտախոհ ընթերցանության>> կանոնը, որը ձևավորված է <<երեք n>> 

բանաձևով`                                       ԵՐԵՔ −› վերապրի՛ր 

                   −› պատկերացրու՛ 

  ∏        −› հասկացի՛ր 

 

−› զգացմունքները 

                                    ԸՆԹԵՐՑԱԾԸ   −› կերպարները 

                                                             −› մտքերը 

   Այսինքն` վերապրիր զգացմունքները−› պատկերացրու կերպարները −› հասկացիր մտքերը: 

Այս քայլերը դառնում են ընթերցողական կարողությունների բաղադրամասերը: Ես կարծում 

եմ, որ գեղարվեստական ստեղծագործության լիարժեք ընկալումն իրականանում է երեխաների 

զգացմունքների, կերպարների, մտքերի միջոցով, որոնք առաջանում են դասի ընթացքում: Այս 

աշխատանքի կարևորությունը և նշանակությունը ակնհայտ է: Ասածը հաստատում են Ս. 

Լուպանի բառերը` <<Ամենալավ նվերը երեխայի նրա` ընթերցանության ճաշակի զարգացումն 

է>>: 

                                                               

 

                 

 

    1 Л. А. МУЗЫКА,ИНТЕРЕС К ЧТЕНИЮ; КАК ЕГО ПРОБУДИТЬ?//НАЧАЛЬНАЯ ШКОЛА, 2007, N -6, стр. 72                                            

                                                            Ի՞նչ գիրք ընթերցել 

  Կրտսեր դպրոցում փոքրիկ ընթերցողն առաջին քայլերն է անում գրականության մեծ 

աշխարհ:Այդ ճանապարհին ուղղորդողներ են դառնում ծնողներ ու ուսուցիչները: Արդյո՞ք 

հաճախ ենք մեզ հարցեր տալիս. 

− Ի՞նչ կսովորեցնի գիրքը երեխային: 

− Ի՞նչը կտպավորվի նրա բաց հոգում: 

   «Մեզանից շատերին ավելի շատ պետք է անհանգստացնի այն, թե ինչ գիրք են կարդում մեր 

երեխաները, քան որքան են կարդում:                                                                                                         

   Կրտսեր դպրոցում այս խնդիրների լուծման կարևոր գործոններն են ոչ միայն ուսուցչի 

մասնագիտական վարպետությունը, այլև նրա ընթերցողական նախասիրություններն ու 

կարդացած լինելը»2: 

- Ինչի՞ց սկսել այդ աշխատանքը,- պատասխանն ակնհայտ է` քեզնից:             

Ուսուցչին անհրաժեշտ է առաջին հերթին կարդալ այն մանկական գրականությունը,                                               

որն սկսում են ընթերցել աշակերտները, ինչպես նաև տեղեկանալ նոր գրքերի և հեղինակների 

մասին: Նա պետք է իմանա, թե ինչ է կատարվում մանուկների և մեծահասակների 

ընթերցողական աշխարհում: Այստեղ օգնության կարող են գալ աշակերտների և ծնողների 

համագործակցությունը դպրոցական, քաղաքային մանկական գրադարանների հետ, նաև 

գրադարանների ինտերնետ կայքերից օգտվելը: 

   Որպեսզի տարրական դասարանների աշակերտներին օգնենք <<Գրքերի աշխարհում>> 

կատարել իրենց առաջին լուրջ քայլերը, որպեսզի այդ աշխատանքը հետաքրքիր, բազմազան և 

հրապուրիչ լինի, կարելի է ստեղծել ընթերցանության սիրահարների` <<Ընթերցող>> 

մանկական ակումբ: 

   Ակումբում կարելի է կազմակերպել ընթերցած ստեղծագործությունների քննարկումներ, 

գրքերի փոխանակություն, ընթերցողների միջև մրցույթներ, ընթերցողական օրագրերի 

նոթագրումներ: Այստեղ շատ կարևոր է, որ ակումբում հնարավորություն ընձեռվի շփվել  

2 РЫБКИНА Е. А. <<ШАГ НАВСТРЕЧУ КНИГЕ, ИЛИ КАК ПРИОБЩИТЬ РЕБЕНКА К ЧТЕНИЮ>>//<<НАЧАЛЬНАЯ ШКОЛА>> 2009, N 2, стр. 18  

հետաքրքիր մարդկանց, գրողների, լրագրողների հետ: Ակումբային աշխատանքի հիմքում  

ընկած կլինի լրացուցիչ կրթություն ստացող սովորողների, նրանց ծնողների, ուսուցիչների 

գործունեության տարբեր ձևերի ներառումը: Կատարվող աշխատանքի նպատակը երեխաների 

կարդալու պահանջմունքների ձևավորումն է, ազատ ժամանակի մի մասը ընթերցողական 

գործունեությանը նվիրելը: Երբ աշակերտները մասնակցում են արտադասարանական գրական 

պարապմունքներին, ապա նրանց մեջ բարձրանում է ընթերցողական ինքնուրույնության 

գործակիցը: 

   Մեր առջև դաստիարակության գերխնդիր կա. ինչպե՞ս վարվել, որպեսզի կրտսեր 

դպրոցականը կարդա: Առաջին դասարանից աշակերտները սովորում են միասին կարդացածի 

շուրջ մտածել և քննարկել: Տարրական դասարաններում շատ նշանակալի կարող է լինել ճիշտ 

ընթերցողական օրագրի շուրջ կազմակերպված նպատակային աշխատանքը: Ընթերցողների 

ձևավորման սկզբնական փուլում, երբ երեխաներն իրենց առաջին քայլերն են կատարում, 

ծնողներին կարելի է առաջարկել << Ընթերցողի օրագիր>> վարել, որտեղ կնշվեն սիրված 

գրքերի վերնագրերը, կգրվեն այդ գրքի մասին տպավորությունները և այլն: 

 Սովորողներին կարելի է առաջարկել կարդացած ստեղծագործության վերաբերյալ օրագրում 

նկարազարդման աշխատանքներ իրականացնել:Ուսուցիչն անպայման պետք է լսի, թե ինչպես 

է երեխան պատմում իր կարդացածը, հայտնում իր կարծիքը: Ամենակարևորն այն է, որ 

ուսուցիչը պետք է ուշադիր հետևի, թե ինչ են կարդում երեխաները:Որպեսզի ձևավորվի 

երեխայի գեղագիտական ճաշակը, պետք է հատուկ ուշադրություն դարձնել նկարազարդման 

գեղագիտական մակարդակին: Ակտիվ կարդացողներին պետք խրախուսել. մանկական 

կոլեկտիվում ընդօրինակման կերպար պետք է լինի կարդացող, մտածող աշակերտը: 

   Ուսումնական տարվա սկզբում հայտարարվում է <<Լավագույն ընթերցող>> մրցույթի մասին, 

իսկ տարվա վերջում ամփոփվում են արդյունքները: Կազմակերպվում է <<Լավագույն 

օրագրերի>> ցուցահանդես, աշակերտները պարգևատրվում են տարբեր անվանակարգերով: 

Դասարանում կարելի է ձևավորել <<Ընթերցանության անկյուն>>. Մշտապես կազմակերպել 

գրքերի ցուցահանդեսներ: Կարելի է այդ գրքերն ուսումնասիրել, վերցնել` տանը կարդալու 

համար:  

Գրքի հետ ամենակարճ շփումն իսկ շատ կարևոր է և օգտակար:     

Փոքրիկ ընթերցող – դպրոցականների ձևավորման հիմնական փուլում ուսուցչի 

ղեկավարությամբ ІІІ դասարան <<Ընթերցողի օրագրում>> սկսվում է փուլային պարբերական 

աշխատանքը: Բոլոր աշակերտներին տրվում են հուշարձան-ալգորիթմներ, որոնք օգնում են 

առաջին անգամ կատարել կարդացած ստեղծագործության վերլուծություն: 

   Ընթերցած գրքի բովանդակությունը պատմելու գործընթացի քայլերը: 

1. Ցույց տուր  գիրքը: 

2. Անվանիր հեղինակին, նկարչին, հրատարակիչներին: 

3. Ծանոթացրու մեզ գրքի թեմատիկայի հետ. ինչի՞ց է այն կազմված (մեկ կամ մի քանի 

ստեղծագործություններից): 

4. Անվանիր գրքի հերոսներին: 

5. Ի՞նչ է կատարվում գրքի հերոսի (հերոսների)հետ: 

6. Կարդա ստեղծագործության ամենահետաքրքիր հատվածը: 

7.  Արտահայտիր քո վերաբերմունքը հերոսի (հերոսների) նկատմամբ: 

8. Գիրքը քեզ դուր եկա՞վ:     

Գրողի մասին պատմելու ընթացքը: 

1. Ազգանունը, անունը, հայրանունը 

2. Հակիրճ բովանդակությունը 

 Թեման 

 Գլխավոր հերոսները 

 Հետաքրքիր հատվածը կամ դրվագը 

3. Ի՞նչ է սովորեցնում այս գիրքը: 

4. Դու՛րս գրիր անծանոթ բառերի և արտահայտությունների (օգտվիր բառարանից) 

նշանակությունները: 

5. Գիրքը դուր եկավ քեզ: Ինչու՞: 

6. Կատարիր նկարազարդում: 

Սկզբնական աշխատանքները կատարվում են ուսուցչի ղեկավարությամբ` դասարանում, 

իսկ 5-րդ և 6-րդ հարցերը ուսուցիչը հանձնարարում է կատարել տանը: 

   Ներկայացնենք 3-րդ դասարանի աշակերտուհու` <<Ընթերցողի օրագրում>> կատարած 

մեկ նմուշ:  

1. Գիրքը պատմում է Հայաստանի ծագման պատմության մասին: 

2. Պետք է տեղեկացված լինել անցյալի մասին, որպեսզի ճիշտ հասկանանք, թե այսօր ինչ է 

կատարվում: Գրքի մեջ հեղինակը հպարտորեն պատմում է Հայաստանի, հայ ժաղովրդի 

մասին: Այն ծանոթացնում է աշխանների, արքաների, միապետների 

կյանքին:Դասարաում լսվում և վերլուծվում են բոլոր աշակերտների պատասխանները, 

աշակերտները սովորում են աշխատել ալգորիթմներով, բացատրել, կատարել 

եզրակացություններ: 

Գրքի ինքնուրույն ընտրության և հասկանալով կարդալու կարողությունների ձևավորման 

հիմնական շրջանի վերջին փուլում (4-րդ դասարան) սովորողների ուսումնական, 

ճանաչողական գործունեությունը միտված է մի արդյունքի, որը ստացվում է գործնական կամ 

տեսական խնդիրների լուծման ժամանակ: Դրան նպաստում է կրտսեր դպրոցականների 

նախագծային գործունեության կազմակերպումը: Նախագծային գործունեության վերջնական 

փուլ է համարվում նախագծի պաշտպանությունը (տվյալ դեպքում <<Իմ ընթերցողական 

օրագիր>> նախագիծը):  

 

Ընթերցանության զարգացումը հեքիաթի միջոցով 

Հեքիաթները անդունդներ են՝ խորը, անծայր,  

անվերջ, հարուստ ու շքեղ աշխարհ: Հեքիաթը 

ամենաբարձր ստեղծագործությունն է, նույնիսկ  

հանճարները հեքիաթներ չեն կարողանում  

ստեղծել, բայց հեքիաթների են ձգտում: 

                  Հ. Թումանյան 

 Ի՞նչ է հեքիաթը. Հեքիաթը երեխաների համար գոյություն ունեցող միակ իրականությունն 

է: Հեքիաթն ունի աշխարհաճանաչողական նշանակություն: 
 

Երեխաների համար դժվար է ընկալել իրականությունը, ուստի այն նրանց մատուցվում է 

հեքիաթի միջոցով: Նրանք իրենց շրջապատին ծանոթանում են հեքիաթների միջոցով: 

Հեքիաթով է սկսվում երեխայի ծանոթությունը արտաքին 
 
աշխարհի հետ: Ցանկացած հեքիաթ պատմություն է մարդկանց 
 

փոխհարաբերությունների, մեր կյանքում գործող օրենքների մասին: Միաժամանակ այդ բոլորը 

ներկայացվում են երեխայի համար հասկանալի լեզվով: Հեքիաթի շնորհիվ զարգանում է 

երեխայի երևակայությունը և ստեղծագործելու ունակությունը: Լավ հեքիաթը կյանքի ծնունդ է՝ 

խաղ, արկած, հրաշք, ճակատագիր… հեքիաթի թեմաները անվերջ են: Երեխան ակամա 

այնտեղ գտնում է իր կյանքին համապատասխան իրավիճակներ, փորձում է իրեն նույնացնել 

համարձակ և քաջարի հերոսների հետ: 

Մեծահասակները, ցանկանալով երեխայի հետ խոսել իրենց դժվարությունների մասին կամ 

ինչ-որ բան հուշել, դժվարանում են համապատասխան բառեր գտնել, վախենում են, որ 

երեխան ճիշտ չի հասկանա իրենց: Այդ իրավիճակից ելքն այն է, որ մեծահասակը երեխայի հետ 

ընկղմվի երևակայության և կախարդանքի աշխարհը, իսկ գործնական ամենալավ օգնականը 

հեքիաթային պատմություններն են: Ուստի, հաշվի առնելով տեղային և ժամանակաշրջանին 

բնորոշ առանձնահատկությունները, նրան ընտրել են տարբեր միջոցներ: Այսպիսով 

ժողովրդական հեքիաթները, առակներն ու լեգենդները մարդկային էության շատ ավելի խորը 

իմացություն և հավերժական իմաստություն են կրում իրենց մեջ

Հեքիաթի դաստիարակչական նշանակությունը երեխայի 
զարգացման գործում 

 
 

Յուրաքանչյուր հեքիաթ ունի դաստիարակչական հզոր արժեք և բարոյական կարևոր 

սկզբունքներ, որոնք ոչ թե ներկայացվում են իբրև քարոզ, այլ արտահայտվում են 

հերոսների արարքների, խոսքերի միջոցով: Աննկարագրելիորեն մեծ է երեխայի հոգու, 

զգացմունքների և համոզմունքների վրա հեքիաթի թողած ազդեցությունը: Ինչպես 

հանրաճանաչ իտալացի գրող Ջանի Ռոդարին է նշում, «Հեքիաթը երեխային պետք է 

կողմնորոշվելու, իրեն ուսումնասիրելու, իր հնարավորությունները չափելու, 

գնահատելու համար»3: Հեքիաթը միաժամանակ տեղծագործական ունակությունների, 

բանավոր կապակցված խոսքի զարգացման արդյունավետ միջոց է: Անսահման մեծ է 

հեքիաթների ինչպես դաստիարակչական, այնպես էլ պատմաճանաչողական և 

գրական-գեղարվեստական արժեքն ու նշանակությունը։ Հեքիաթները ժողովրդի 

համար միայն ժամանցի առարկա չեն եղել, որոնցով կարելի էր կարճել ձմռան երկար ու 

ձանձրալի գիշերները, փարատել ցերեկվա ծանր առօրյայի ճնշիչ տպավորությունը։ 

Հեքիաթները կատարել են հասարակական լայն զանգվածների լավագույն ձգտումների 

ու իղձերի յուրահատուկ հաղորդիչի դերը, ամրապնդել են նրանց նվիրական 

ավանդները իրար հաջորդող սերունդների գիտակցության մեջ։Մարդիկ դարեր 

շարունակ ոգևորվել են հեքիաթների հերոսների խիզախության, անվեհերության, խելքի 

ու հնարամտության հիանալի օրինակներով, դժվարությունները հաղթահարելու մեծ 

կամքով, չքավորներին ու ընկածներին զորավիգ կանգնելու ազնիվ ձգտումով, 
 

արդարությունը պաշտպանելու և ճշմարտությանը հասնելու անձնազոհ 

պատրաստակամությամբ, ջանադիր աշխատասիրությամբ, հավատարմությամբ և 

անձնազոհությամբ։ Ժողովրդական բանահյուսության մյուս ժանրերի հետ միասին, 

հեքիաթները հարուստ նյութ են տալիս ժողովրդի հոգեբանությունր, նրա իղձերն ու 

ակնկալությունները, նրա բուն պատմությունը ուսումնասիրելու համար։ 

 

 
 

 

 

 

3 Տե՛ս Ջ. Ռոդարի, Ստեղծագործական երևակայության քերականություն, Երևան, 1995, էջ 154 

Այսպիսով, հեքիաթը յուրաքանչյուր փոքրիկի լիարժեք զարգացման 

ամենամատչելի տարբերակներից մեկն է: Այդպես եղել է, կա ու կլինի: Պետք չէ 

թերագնահատել հեքիաթի դերը երեխայի կյանքում: Ճիշտ ընտրած հեքիաթը դրական 

ազդեցություն կթողնի երեխայի հուզական ներաշխարհի վրա, կուղղի և կլավացնի 

նրա պահվածքը, ինչպես նաև կզարգացնի սեփական անձի և ուժերի նկատմամբ 

հավատը: 
 

Երեխայի համար հեքիաթների կարևորության, նշանակության մասին կարելի է 

խոսել անվերջ: Միանշանակորեն համակարծիք ենք որոշ հետազոտողների 

վերջնական եզրակացություններին՝ հրաշապատում հեքիաթների դերը երեխաների 

զարգացման և առողջ հոգեկերտվածք ձևավորելու համար անգնահատելի և 

անփոխարելի է: Ի վերջո, «երեխան, որը մեծացել է հեքիաթներ ու լեգենդներ 

ունկնդրելով, նկատելիորեն ավելի առողջ է, խելացի, քաջ և կրեատիվ»: 

 

 

 

 Հեքիաթը որպես երեխայի ընթերցողական հետաքրքրությունների 

զարգացման միջոց 
 

 

Յուրաքանչյուր հեքիաթ երեխաներին մատչելի լեզվով նրանց կյանք է սովորեցնում, պատմում 

չարի ու բարու մասին: Հեքիաթների՝ երեխաների զարգացման գործում կիրառման նպատակները 

բազմազան են. սկսած երևակայությունը զարգացնելուց մինչև ճիշտ խոսքի ձևավորում4 : Հեքիաթը 

երեխաներին մատչելի լեզվով նրանց կյանք է սովորեցնում, պատմում չարի ու բարու մասին, որը 

նպաստում է ընթերցանության նկատմամբ հետաքրքրասիրություն: Երեխաներն ավելի հեշտ են 

ընկալում հեքիաթը, քան թե մեծահասակների դաստիարակչական քարոզները: 

Ուսումնասիրությունները ցույց են տվել. երեխաները, որոնց փոքր հասակից սկսած հեքիաթներ 

են պատմել, ավելի շուտ են սովորում իրենց մտքերը ճիշտ արտահայտել: Հեքիաթների հիմնական 

նպատակն է զարգացնել երեխայի երևակայությունը և ստեղծագործական պոտենցիալը: 

Մանկական հեքիաթները ընդլայնում են երեխայի բառապաշարը, օգնում են ճիշտ և  

տրամաբանական խոսք կազմել: Կարևոր է նաև այն, որ հեքիաթները երեխայի խոսքը դարձնում  

են ավելի էմոցիոնալ և պատկերավոր: Ձևավորվում է հարցերը ճիշտ ձևակերպելու ունակություն: 

Երեխաներն ընդհանրապես իրականությունը պատկերավոր են ընկալում, իսկ հեքիաթները հենց 

նպաստում են իրականության ճիշտ ընկալմանը: Երեխաները հեքիաթների միջոցով  

4.Տե՛ս Ջ. Ռոդարի, Ստեղծագործական երևակայության քերականություն, Երևան, 1995, էջ 154 

պատկերավոր են ընկալում նաև չարն ու բարին: Հեքիաթներում միշտ հաղթում է բարին, ինչը 

երեխային կօգնի հաղթահարել կյանքի դժվարությունները` ենթագիտակցությունում ունենալով 

բարու հաղթանակի գաղափարը: Նույն հեքիաթը երեխային կարելի է մի քանի անգամ պատմել, 

որպեսզի նաև լավ ընկալի հեքիաթի բուն ասելիքը: Այսպիսով, հեքիաթների միջոցով կարելի է 

երեխայի մեջ շատ բնավորության, գործելակերպի դրական հատկանիշներ դաստիարակել։ 

Կարևորվում է բարությունը, մարդկանց օգնելու պատրաստակամությունը, սերը, կարեկցանքը։ 

Հեքիաթների հրաշք աշխարհը գրավում է երեխաներին, որն էլ առաջացնում է սեր դեպի 

ընթերցանություն և այն, ինչ որ նրանք չեն կարող տեսնել իրականության մեջ, տեսնում են այդ 

գեղեցիկ աշխարհում։ Հեքիաթներն ունեն կրթիչ և դաստիարակիչ ուժ, ուստի հեքիաթը թույլ է 

տալիս դաստիարակել՝ դրականի վրա հենվելով։ Ինչ վերաբերում է հեքիաթների ուսուցման 

մեթոդներին, ապա դրանցից կարելի է առանձնացնել ու մատնանշել «Ուղղորդվող (կամ 

ընդհատումներով) ընթերցանության» մեթոդը, որը հնարավորություն է տալիս երեխաների մեջ 

հետաքրքրություն արթնացնել ընթերցանության բուն գործընթացի նկատմամբ։ «Ուղղորդվող 

ընթերցանության» մեթո հիմքում ընկած է ընթերցանության գործընթացի դիտարկումը։ Ի վերջո, 

ինչպե՞ս են կարդում հմուտ, ընթերցողական կուլտուրային տիրապետող մարդիկ։ Կարդում են 

տեքստի մի հատված, դադար են տալիս՝ մտքում ծանրութեթև անելու, իրենք իրենց հարցեր 

տալու, պատասխաններ որոնելու, շարունակության մասին կանխատեսումներ անելու 

նպատակով։8 Հեքիաթների սյուժեն ունի մի հիմնական գիծ` չարի և բարու պայքար, որի 

արդյունքում միշտ հաղթում է բարին: Այս ամենը, կարելի է ասել, ձևավորում է երեխաների 

արժեհամակարգը: Պետք է միշտ հիշել, որ երեխաները ունեն շատ նուրբ հոգի և զգացմունքներ, 

նրանց համար դժվար է հասկանալ ու ընդունել իրականությունը9 : Նաև անհրաժեշտ է գիտենալ, 

որ երեխաների համար պետք է հեքիաթներ կարդալ այն տարիքից, երբ նրանք հասկանում են 

խոսքը: Դա արդեն 2-3 տարեկան երեխաներն են: 

 

                                          ԳՈՐԾՆԱԿԱՆ ԱՇԽԱՏԱՆՔ 
 

 

Թեմայի ուսումնասիրությունից հետո կատարել ենք ստեղծագործական աշխատանք՝ 

կիրառելով մեր ձեռք բերած գիտելիքները։ 

Ստեղծել ենք գիրք Հովհաննես Թումանյանի հեքիաթներին նվիրված:  

Նպատակը՝ 

 Զարգացնել ինքնուրույն աշխատելու կարողությունը 

 Ձևավորել գեղագիկական ճաշակ 

 Ըմբռնել հեքիաթի և իրականության տարբերությունը 

Ստեղծագործական առաջադրանքների կատարման արդյունքն այն արտադրանքի տեսքն 

է, որն առանձնանում է նորույթով, ինքնատիպությամբ, յուրահատկությամբ (նոր կերպար, 

նկար, հեքիաթ, գիրք): 

 



 
 
 

Դասապլան 

Հեղինակ ուսուցիչ՝ Թ. Գևորգյան 

 

Առարկա 

Մայրենի 

Դասարան և 

կիսամյակ 2-րդ դասարան, 2-րդ կիսամյակ 

Թեմայի գլուխ և 

թեմա Երկնքից երեք խնձոր ընկավ 

« Պոչատ աղվեսը» 

Օգտագործվող 

նյութեր՝ 

1. Դասագիրք – Հեղինակ՝ Վ. Սարգսյան 

2. Մուլտֆիլմ 

3. Հեքիաթի վերաբերյալ նկարներ 

4. Աշխատանքային քարտեր 

Ամբողջական 

պատկեր և 

դասի նպատակ 

Սովորողները արդեն գիտեն Հ. Թումանյանի այլ հեքիաթներ 

 Դասի նպատակն է  

 հետաքրքրասիրության առաջացում դեպի ընթերցանություն 

 ձևավորել ընթերցանության կարողությունը 

 կարողանան տեքստը ընթերցեն հատվածներով և գտնեն դրանց միջև 

տրամաբանական կապը 

 կարողանան խմբով աշխատելիս կենտրոնանալ նպատակի և 

արդյունավետ գործողությունների վրա 

 կարողանա վերաբերմունք ձևավորի մարդկային դրական և բացասական 

որակների նկատմամբ 

 զարգացնել ուշադրությունը 

 

Վերջնարդյունքն

երը  

 Կկարողանա սահուն, արտահայտիչ և հասկանալով ընթերցել հեքիաթը 

 Կկարողանա կապակցված խոսքով նկարագրել հեքիաթի հիմնական 

միտքը 

 Կկարողանա ըստ անհրաժեշտության կարդացած գրքի 

բովանդակությունը մտովի բաժանել իմաստային ամբողջական 

հատվածների և դրանց միջև գտնել տրամաբանական կապը 

 Կկարողանա մասնակցել խմբի գործունեությանը և կկենտրոնանա 

նպատակի և արդյունավետ գործունեության վրա 

 Վերաբերմունք կդրսևորի տեքստի հերոսների քայլերի նկատմամբ 

 Կկարողանա կենտրոնացնել ուշադրությունը 

 



 
 
 

Դասի ընթացք/ 

ընտրված 

մեթոդներ 

Խթանում    /5 րոպե/ 

Հանելուկների միջոցով կհավաքեն աղվեսի պատկերով փազլ: 

Մտագրոհ մեթոդի միջոցով բացահայտել աշակերտների մտքում աղվես բառի 

առաջացրած զուգորդումները: 

 

 

 

 

 

 

 

 

Իմանտի ընկալում  /30 րոպե/ 

Զրույց 

Հեքիաթը, որն ուսումնասիրելու ենք, մի աղվեսի մասին է: Եկե՛ք կարդանք և 

գտնենք նմանություններ ձեզ ծանոթ հեքիաթների հետ: 

Պարզել, թե աշակերտները ի՛նչ գիտեն աղվեսի մասին, և նրանց 

նախապատրաստել «Պոչատ աղվես» մուլտֆիլմի դիտմանը: 

Ֆիզկուտ դադար՝ մուլտֆիլմի դիտում: 

Մուլտֆիլմի դիտումից հետո դասարանը բաժանել հինգ խմբի և հանձնարարել 

հետևյալ առաջադրանքը՝ տեքստի ամբողջացում և ընթերցում: 

Աղվես 



 
 
 

 
 

Խառնված հերթականության մեթոդի կիրառում 

Յուրաքանչյուր խումբ կստանա մեկ ծրար, որում «Պոչատ աղվեսը» հեքիաթն է՝ 

թղթե քարտերի վրա մասերի բաժանված: Յուրաքանչյուր խումբ նախ պետք է 

դատարկի ծրարի պարունակությունը սեղանին, կարդա առանձին քարտերի 

վրա գրվածը, ճիշտ հաջորդականությամբ դասավորի հեքիաթի մասերը և նոր 

միայն կարդա ամբողջական հեքիաթը: 

Յուրաքանչյուր խումբ կներկայացնի իր աշխատանքը  պահանջին 

համապատասխան: 

Պրիզմա մեթոդի միջոցով ներկայացնել հեքիաթը իր դրական և բացասական 

կողմերի բացահայտումով: 

 

 

 

 

 

 

 



 
 
 

 
 

 

 

 

Կշռադատում  /10 րոպե/ 
 Հարցերով կամփոփեն և վեր կհանեն հեքիաթի հիմնական միտքը: 

 Կհամեմատեն  և կգնահատեն աղվեսի վարքագիծը: 

 Վերլուծություն կկատարեն աղվեսի քայլերի վերաբերյալ: 

 Զրույց կծավալեն թեմային առնչվող նոր սովորած և արդեն իմացած 

հեքիաթների շուրջ: 

 Կկիրառեմ ԳՈՒՍ մեթոդը:  

 

 

 

Գիտեմ 

 

 

Ուզում եմ սովորել Սովորել եմ 

 

 

 

  

 

Հեքիաթ

Գովաբանու
մ է

բարին լավը

մարդկային լավ
հատկանիշներ

բարին
հաղթում է
չարին

Դաստիարա
կում է

չարը

մարդկային վատ
հատկանիշներ

վատը



 
 
 

 

 

 

 

 

 

  

Ընտրված 

մեթոդներ 

Խթանում-Մտագրոհ, Բանալի  բառ,  

Իմաստի ընկալում-Զրույց, Խմբային  աշխատանք քարտերով, Խառնված 

հերթականության մեթոդ, Պրիզմա 

 

Կշռադատում- ԳՈՒՍ 

Տերմիններ  Հեքիաթներում միշտ բարին հաղթում չարին 

Գնահատում Գերազանց կգնահատեմ այն աշակերտներին, ովքեր դասի բոլոր փուլերում 

կցուցաբերեն ակտիվ մասնակցություն , հարցերին կտան հստակ, կապակցված, 

ճիշտ պատասխաններ: 

Լավ կգնահատեմ այն աշակերտներին,   ովքեր դասի բոլոր փուլերում 

կցուցաբերեն ակտիվ մասնակցություն , բայց հարցերին կտան ոչ լիարժեք 

պատասխաններ: 

Բավարար կգնահատեմ այն աշակերտներին,   ովքեր դասի բոլոր փուլերում 

կցուցաբերեն ոչ ակտիվ մասնակցություն, հարցերին կտան թերի, չկապակցված  

պատասխաններ: 

 

Տնային 

աշխատանք 

Նկարել հեքիաթը իրենց պատկերացմամբ և պատրաստվել բեմադրության 

  

 

 

 

Դասապլան 

 

Հեղինակ ուսուցիչ՝  Թ. Գևորգյան 

 

Առարկա 

Մայրենի  

Դասարան և 
կիսամյակ 

2-րդ դասարան, 2-րդ կիսամյակ 



 
 
 

Թեմայի գլուխ 

և թեմա 
Պոչատ աղվեսը 2-րդ ժամ 

Օգտագործվող 

նյութեր՝ 

 Գիրք, հեքիաթի նկարներ, հեքիաթը բեմադրելու համար անհրաժեշտ պարագաներ 

Ամբողջական 

պատկեր և 

դասի 

նպատակ 

 Կարողանան արտահայտել և հիմնավորել սեփական կարծիքը հեքրաթի 

շուրջ 

 Տեքստը վերարտադրելիս ունենան կարևոր դերակատարում 

  Կենտրոնանալ  նպատակի և արդյունավետ գործողությունների վրա 

 Գնահատի գրքի դերը իր կյանքում 

 

Վերջնարդյուն

քները  

 Նկարների  միջոցով կկարողանան կառուցե կապակցված խոսք՝ 

արտահայտելով և հիմնավորելով սեփական միտքը 

 Կկարողանան գեղեցիկ դերային խաղի միջոցով ներկայացնել հեքիաթը 

 Խմբով աշխատելիս կկենտրոնանա նպատակի և արդյունավետ 

գործողությունների վրա: 

 Կկարևորի և կարժևորի ընթերցանության դերը անհատի զարգացման 

գործում 

 

Դասի 

ընթացք/ 

ընտրված 

մեթոդ/ներ 

Խթանում 

Շրջագայություն պատկերասրահում մեթոդի կիրառում: 

Աշակերտների տնային հանձնարարությունները/նկարների տեսքով/ 

փակցնել նախատեսված անկյունում: 

Կապակցված խոսքով ներկայացնել իրենց պատկերացմամբ նկարած 

հեքիաթի բովանդակությունը: 

Իմաստի ընկալում 

Հեքիաթի բովանդակության վերլուծություն 

 Ինչպե՞ս աղվեսը դարձավ պոչատ: 

 Ինչու՞ տատիկը միանգամից աղվեսի պոչը չվերադարձրեց: 

 Ի՞նչ ճանապարհ անցավ աղվեսը: 

 Ինչու՞ աղվեսը չէր ուզում պոչատ վերադառնալ ընկերների մոտ: 

 Աղվեսի ընկերների համար էականը նրա պո՞չն էր: 

 Եթե կալվորն էլ չխղճար աղվեսին, ի՞նչ կաներ  աղվեսը: Խմբով 

հորինե՛ք շարունակություն: 

 

Խմբային ստեղծագործական աշխատանք 

Դասարանը բաժանել հինգ խմբի: Հանձնարարել խմբերին փոխել հեքիաթի 

վերջաբանը: 

Յուրաքանչյուր խումբ կներկայացնի գեղեցիկ բեմադրությամբ հեքիաթը իր 

հորինած ավարտով և կգնահատվեն ըստ իրենց ակտիվ մասնակցությամբ: 

 

Կշռադատում 

Հարցերով ամփոփել կատարված աշխատանքը: 

 Որտեղի՞ց են «ծնվում» հեքիաթները: 

 Ինչի՞ համար են դրանք: 



 
 
 

 Ինչպե՞ս կարելի է ծանոթանալ այս կամ այն հեքիաթին: 

Ստացած գիտելիքները ամբողջացնել քառաբաժան մեթոդով՝ 

Ի՞նչ տեսաք 

 

Ի՞նչ լսեցիք 

Ի՞նչ զգացիք 

 

Ի՞նչ հիշեցիք 

 

 

  

Ընտրված 

մեթոդներ 

Խթանում- Շրջագայություն պատկերասրահում 

Իմաստի ընկալում- Խմբային  աշխատանք  

Կշռադատում-Քառաբաժան 

Տերմիններ  Գիրքը դաստիարակում և զարգացնում է անհատին 

Անդրադարձ Ի՞նչ սոսվորեցինք այս թեմայի շուրջ 

Տնային 

աշխատանք 

 Ընթերցել որևէ հեքիաթ 

  

 
 
 
 
 
 
 

 

 

 

                                     

 

 

 

 

 



 
 
 

                                  Եզրակացություն 

Այսպիսով` ընթերցանության ձևավորումն ու զարգացումը կրտսեր դպրոցում ունի շատ մեծ 

և կարևոր նշանակություն: 

Այս աշխատանքի միջոցով պարզեցինք ընթերցանության կարևորությունը, ընթերցողական 

հետաքրքրությունների ձևավորումը, ի՞նչ գիրք ընթերցել, ընթերցանության զարգացումը 

հեքիաթի միջոցով, հեքիաթի դաստիարակչական նշանակությունը երեխայի զարգացման 

գործում: 

Կրտսեր դպրոցում աշակերտների համար անհրաժեշտ է ընթերցանության առկայությունը: 

Կրտսեր դպրոցը պետք է նպաստի աշակերտների ինքնուրույնության զարգացմանն 

ուսումնառության ընթացքում, միաժամանակ սովորեցնի հաղորդակցվել ու 

համագործակցել դասընկերների հետ, զարգացնի աշակերտների տրամաբանական 

մտածողությունը: Այդ ամենը արդյունավետ իրականացնելու համար մեծ դեր ու 

նշանակություն ունի ընթերցանությունը: Սակայն նախ և առաջ պետք է աշակերտների մեջ 

ձևավորել  ընթերցանությանը տիրապետելու կարողություններ, հետաքրքրասիրություն 

դեպի ընթերցանությունը: 

Իմ կողմից կատարված ուսումնասիրությունը ցույց տվեց, որ հեքիաթների միջոցով կարելի 

է երեխայի մեջ բնավորության, գործելակերպի դրական հատկանիշներ դաստիարակել։ 

Այնտեղ կա բարի և չար ուժերի պայքար, և մշտապես հաղթում է բարին։ Կարևորվում է 

բարությունը, մարդկանց օգնելու պատրաստակամությունը, սերը, կարեկցանքը։ 

Հեքիաթների հրաշք աշխարհը գրավում է երեխաներին և այն, ինչ որ նրանք չեն կարող 

տեսնել իրականության մեջ, տեսնում են այդ գեղեցիկ աշխարհում։ Հեքիաթներն ունեն 

կրթիչ և դաստիարակիչ ուժ, ուստի հեքիաթը թույլ է տալիս դաստիարակել՝ դրականի վրա 

հենվելով։ 

Ընթերցանության միջոցով աշակերտները շատ գիտելիքներ են ձեռք բերում: 

Այսպիսով` ընթերցանության դերը հեքիաթի միջոցով մեծ է կրտսեր դպրոցում,  կարևոր է, 

որ այն ճիշտ և նրանց տարիքին համապատասխան կառուցվի: 

Այսպիսի աշխատանքները կրտսեր դպրոցում կլինեն շարունակական , բայց յուրովի, 

հետաքրքիր, բազմաբովանդակ մոտեցմամբ՝ կիրառելով նոր մեթոդներ, հնարներ: 

